
				এই পাতাটির মুদ্রণ সংশোধন করা প্রয়োজন। 
করলেন। ছি, ছি, আপনি হাস আঁকতে যানেন না। আমি কেমন আঁকতে পারি। এবার একটা গল্প লিখবেন। আপনার গল্প পড়তে বেশ লাগে। ফিরে বারের চিঠিতে লিখবেন কিন্তু কবে আসবেন। আচ্ছা, আপনার হাসগুলোর সঙ্গে কি করে বন্ধুত্ব হল। তারা আপনাকে দেখে পালিয়ে যেতনা। তারা নিশ্চয় আমার হাসটার চেয়ে সুন্দর ছিলনা। তাদের মধ্যে সকলেই কি শাদা ধবধবে ছিল। এবারে ছবি আঁকলাম না। আর বারে একে দেব। [২৯ আশ্বিন ১৩২৪]
রাণু।
কেমন মজা আপনার নামো র দিয়ে সুরু আমারও নাম র দিয়ে সুরু।
&
{ অক্টোবর ১৯১৭ }
প্রিয় রবিবাবু,
আপনি এবার বেশ বড় চিঠি দিয়েচেন। আপনার চিঠি পেয়ে খুব খুসী হয়েছি। আপনার ভয় নেই আমি আপনার সঙ্গে আড়ি করবনা। কিন্তু আপনাকে আমার সব চিঠির উত্তর দিতেই হবে। আমারও আপনার ঠিকানা পষ্ট মনে আছে। আপনি কখন হাসের বাচ্চা দেখেছেন। তাদের কোলে করেছেন। আপনি আমাকে আপনার একটা সুন্দর ফোটো দেবেন। সেটা যেন খুব ছোটো আর বাঁধান হয়। বাধীনটাও যেন খুব চকচকে হয়। আপনি
চার বোনের। আমি আর ভক্তি একটা চেয়ারে বসে। আর আশা শান্তি

